ՏԵՂԵԿԱՆՔ
«Կիվիրյանն ընդդեմ Հայաստանի» գործով (թիվ 13343/15 գանգատ) Մարդու իրավունքների եվրոպական դատարանի կայացրած որոշման վերաբերյալ

Գործի ելակետային տվյալները
Մարդու իրավունքների եվրոպական դատարանը (այսուհետ` Եվրոպական դատարան) 2019 թվականի հուլիսի 11-ին հրապարակել է «Կիվիրյանն ընդդեմ Հայաստանի» գործով (թիվ 13343/15 գանգատ) որոշումը, որով գանգատը հանվել է քննվող գործերի ցուցակից Մարդու իրավունքների եվրոպական կոնվենցիայի (այսուհետ` Կոնվենցիա) 39-րդ հոդվածի համաձայն:
Գործի փաստական հանգամանքները
Դիմումատուն Կոնվենցիայի 3-րդ հոդվածի համաձայն գանգատ է ներկայացրել իր հանդեպ դրսևորված ենթադրյալ վատ վերաբերմունքի և արդյունավետ քննություն չիրականացնելու վերաբերյալ։
2019 թվականի մարտի 15-ին և 2019 թվականի փետրվարի 15-ին Եվրոպական դատարանը ստացել է կողմերի կողմից ստորագրված՝ գործը բարեկամական կարգավորմամբ լուծելու վերաբերյալ հայտարարությունները: Համաձայն այդ հայտարարությունների դիմումատուն համաձայնել է հրաժարվել Հայաստանի դեմ հետագա պահանջներից այն փաստերի առնչությամբ, որոնք հիմք են սույն գանգատի համար՝ ցանկացած նյութական և ոչ նյութական վնաս, ինչպես նաև ծախսերն ու ծախքերը հատուցելու համար Կառավարության կողմից իրեն 9 000 եվրո վճարելու պարտավորության դիմաց: Վճարումը համարվում է գործի վերջնական լուծում:
Սույն գործով Եվրոպական դատարանը որոշել է գանգատը հանել քննվող գործերի ցուցակից՝ Կոնվենցիայի 39-րդ հոդվածի համաձայն:
Եվրոպական դատարանը հաշվի է առել կողմերի՝ գործը բարեկամական կարգավորմամբ լուծելու վերաբերյալ համաձայնությունը։ Այն գտել է, որ համաձայնությունը հիմնված է Կոնվենցիայով և դրան կից արձանագրություններով սահմանված՝ մարդու իրավունքների հարգանքի վրա և որևէ պատճառ չի գտել գանգատի հետագա քննությունը շարունակելու համար։ Հաշվի առնելով վերոնշյալը՝ գործը հանվել է քննվող գործերի ցուցակից։
Արդարացի փոխհատուցումը
Սույն գանգատով Կառավարությունը ստանձնել է պարտավորություն վճարել 9 000 եվրո՝ ցանկացած նյութական և ոչ նյութական վնաս, ինչպես նաև ծախսերն ու ծախքերը հատուցելու համար:

